
[᭕᭑ 51B]

᭕᭑

ᬪᬶᬓ᭄ᬱᬹ᭞ᬮᬦ᭄ᬪᬶᬓ᭄ᬱᬹᬫᬶᬓᬲᭀᬕᬢᬦ᭄᭞ᬦᬾᬚᬦᬶᬮᬦ᭄ᬢᬸᬭᬂᬩ᭄ᬯᬶᬦ᭄᭟ᬩᬘᬓᬦ᭄ᬲᬸᬢᬧᬶᬢᬓ᭞ᬫᬲᬶᬄᬮᬮᬶᬫᬘᬭᬂᬜᬓᬵᬤᬦᬶᬦ᭄᭞ᬤᬶᬖᬦᬶᬓᬵᬬᬲᬤᬸᬮᬸᬃ᭞ᬮᬦ᭄ᬫᬚᬶᬫᬦᬶᬓᬵᬬ᭞ᬫᬓᬫᬶᬯᬄ᭞ᬲᬫ᭄ᬬᬸᬢ᭄ᬢᬦᬶᬓᬵᬬᬳᬶᬗ᭄ᬓᬸᬧ᭄᭞ᬢᭂᬓᬾᬦᬗᬹᬢ᭄ᬢᬭᬦᬶᬓᬵᬬ᭞᭠

ᬓᬸᬤ᭄ᬥᬓᬤᬶᬓᬵᬬᬢᬸᬗ᭄ᬕᬶᬮ᭄᭟ᬮᬮᬶᬫᬫᬵᬤᬦ᭄ᬦᬶᬓᬵᬬ᭞ᬅᬪᬶᬥᬫ᭄ᬫᬧᬶᬢᬓᬧᬶᬢᬸᬧᬲ᭄ᬢᬶ᭞ᬧᬦᬸᬗ᭄ᬕᬮᬦᬾᬬᬦ᭄ᬳᬶᬢᬸᬂ᭞ᬥᬫ᭄ᬫᬲᬗᬦᬶᬫᬶᬯᬄ᭞ᬦᬾᬓᬵᬤᬦᬶᬦ᭄᭞ᬯᬶᬪᬗᬮᬯᬦ᭄ᬲᬤᬸᬮᬸᬃ᭞ᬥᬢᬸᬓᬣᬫᬓᬫᬶᬯᬄ᭞ᬧᬸᬗ᭄ᬕᬮᬧᬦ᭄ᬦᬢ᭄ᬢᬶᬢᭂᬓᬶᬦ᭄᭟ᬓᬣᬯᬢ᭄ᬣᬸᬫᬓᬫᬶ

ᬯᬄ᭞ᬬᬫᬓᬮᬦ᭄ᬧᬢ᭄ᬣᬦᬲᬸᬩᬧᬲ᭄ᬢᬶ᭞ᬧᬧᬶᬢᬸᬦ᭄ᬢᭀᬘᭂᬦᬶᬂᬘᬸᬘᬸ᭞ᬚᬦᬶᬚᬮᬦ᭄ᬮᬦ᭄ᬢᬸᬭᬂ᭞ᬗᬶᬂᬯᬮᬾᬦᬶᬦ᭄᭞ᬲᬸᬢ᭄ᬢᬧᬶᬢ᭠ᬓᬓᬯᬸᬯᬸᬲ᭄᭞ᬯᭂᬢᬸᬦ᭄ᬓᬸᬤ᭄ᬥᬓᬤᬶᬓᬵᬬ᭞ᬮᬶᬫᭀᬮᬲ᭄ᬧᬶᬦᬓᬩᬗ᭄ᬲᬶᬂ᭟ᬓᬸᬤ᭄ᬥᬓᬧᬢ᭄ᬣᬓᬮᬯᬦ᭄᭞ᬥᬫ᭄ᬫᬧᬤᬫᬶᬯᬄᬉᬥᬦᬢᭂᬓᬶᬦ᭄᭞ᬇ

ᬢ᭄ᬢᬶᬯᬸᬢ᭄ᬢᬓᬲᬤᬸᬮᬸᬃ᭞ᬢᭂᬓᬾᬦ᭄ᬲᬸᬢ᭄ᬢᬦᬶᬧᬢ᭞ᬓᬾᬢᭀᬫᬲᬶᬄ᭞ᬢᭂᬓᬾᬦᬶᬂᬯᬶᬫᬦᬯᬢ᭄ᬢᬸ᭞ᬮᬦ᭄ᬧᬾᬢᬯᬢ᭄ᬣᬸᬫᬓᬤᬂ᭞ᬢᭂᬓᬾᬦ᭄ᬣᬾᬭᬕᬣᬫᬲᬶᬄ᭟ᬢᭂᬓᬾᬦ᭄ᬣᬾᬭᬶᬕᬣᬓᭀᬘᬧ᭄᭞ᬬᬢᬓᬫᬓᬤᬂᬦᬶᬤ᭄ᬥᬾᬰᬢᭂᬓᬶᬦ᭄᭞ᬧᬢᬶᬲᬫ᭄ᬪᬶᬤᬓᬯᬸᬯᬸᬲ᭄᭞᭠

[᭕᭒ 52A]

᭕᭒

ᬫᬓᬤᬂᬅᬧᬥᬦ᭞ᬓᬾᬢᭀᬫᬲᬶᬄ᭞ᬮᬦ᭄ᬩᬸᬤ᭄ᬥᬯᬫ᭄ᬲᬲᬤᬸᬮᬸᬃ᭞ᬢᭂᬓᬾᬦᬶᬂᬘᬃᬬ᭄ᬬᬧᬶᬢᬓ᭞ᬦᬄᬲᬸᬩᬮᬶᬫᭀᬮᬲ᭄ᬧᬲ᭄ᬢᬶ᭟ᬳᬓᬾᬢᭀᬲᬸᬩᬫᬓᭂᬚᬂ᭞ᬳᬤᬦ᭄ᬘᬓᭂᬧᬦᬾᬓᬲᬫ᭄ᬩᬢ᭄ᬧᬶᬗᬶᬢ᭄᭞ᬦᬾᬢᬓᭀᬦᬂᬘᭂᬦᬶᬂᬘᬸᬘᬸ᭞ᬤᬸᬓᬸᬄᬳᬶᬲ᭄ᬢ᭄ᬭᬶᬦᬯᭂᬕᬂ᭞ᬫᬵ᭠

ᬢᬹᬃᬲᬶᬲᬶᬧ᭄᭞ᬳᬶᬗ᭄ᬕᬶᬄᬓᬾᬧᬸᬗ᭄ᬕᭂᬮᬂᬤᬸᬫᬸᬦ᭄᭞ᬫᬗ᭄ᬤᬲᬵᬫ᭄ᬧᬸᬦ᭄ᬓᬵᬫᬚᬬ᭞ᬩᬶᬗᬸᬂᬫᬾᬄᬓᬗ᭄ᬳᬾᬮᬦ᭄ᬦᬸᬮᬶᬲ᭄᭟ᬩᬾᬜ᭄ᬚᬗᬦ᭄ᬫᬮᬶᬄᬮᬦ᭄ᬢᬸᬭᬂ᭞ᬲᬧᬸᬦᬶᬓᬳᬢᬸᬭᬾᬤᬸᬓᬸᬄᬳᬶᬲ᭄ᬢ᭄ᬭᬶ᭞ᬜᭂᬮᬕ᭄ᬯᬘᬦᬦ᭄ᬥᬂᬕᬸᬭᬸ᭞ᬤᬸᬓᬸᬄᬲᬸᬮᬤ᭄ᬭᬶᬦᬶᬫ᭄ᬩᬮ᭄᭞ᬲᬚᬳᬤᬶ᭞ᬦᬄᬚᬮ᭠

ᬦ᭄ᬭᬾᬭᬾᬦᬂᬫᬮᬸ᭞ᬘᭂᬦᬶᬂᬘᬸᬘᬸᬓᬵᬫᬚᬬ᭞ᬩ᭄ᬯᬶᬦ᭄ᬧᬶᬤᬦ᭄ᬚᬮᬦ᭄ᬯᬮᬾᬦᬶᬦ᭄᭟ᬓᬵᬫᬚᬬᬲᬳᬲᭂᬫ᭄ᬩᬄ᭞ᬗᬢᬸᬗ᭄ᬓᬭ᭠ᬭᬶᬂᬩᬸᬓ᭄ᬧᬤᬲᬂᬬᭀᬕᬶ᭞ᬲᬭᬮᬾᬤᬂᬥᬹᬄᬕᬸᬭᬸ᭞ᬢᬶᬢ᭄ᬬᬂᬗᬶᬭᬶᬂᬫᬭᬵᬃᬬ᭄ᬬᬦ᭄᭞ᬫᬤᬓ᭄ᬳᬸᬕᬶ᭞ᬲᬶᬤ᭄ᬥᬳᬦ᭄ᬢᬸᬓ᭄ᬢᬶᬢ᭄ᬬᬂᬦᬶᬭᬸ᭞ᬧᬫᬵᬃᬕ᭄ᬕᬦ᭄ᬲᬂ

ᬓᬲᬸᬩ᭄ᬧ᭄ᬭᬚ᭄ᬜᬦ᭄᭞ᬢᬶᬢ᭄ᬬᬂᬫᬗ᭄ᬓᬶᬦ᭄ᬦᭂᬥᬧᬫᬶᬢ᭄᭟᭜᭟ᬕᬶᬦᬤ᭟᭜᭟ᬓᬤᬶᬤᬸᬫ᭄ᬬᬭᬶᬂᬧᬤᬸᬓ᭄ᬯᬦ᭄᭞ᬲᬲᬸᬓᬢ᭄ᬳᬶᬭᬶᬓ᭠ᬫᬗ᭄ᬓᬶᬦ᭄᭞ᬓᬵᬫᬚᬬᬫᬩᬩᬲᬦ᭄᭞ᬗᬶᬭᬶᬂᬤᬦᬾᬤᬸᬓᬸᬄᬯᬥᬹ᭞ᬢᬦ᭄ᬧᭂᬕᬢ᭄ᬭᬯᬸᬄᬳᬗ᭄ᬕᬸᬭᬦ᭄᭞ᬲᬩ᭄ᬭᬦ᭄ᬯᭂᬗᬶ᭞ᬕᬶᬭᬂᬫᭂᬮᬚᬄᬫᬫᬘ᭞

